Молитвы об избавлении от беснования





Святителю Тихону, задонскому чудо�творцу 


От мощей этого угодника Божия получили помощь и исцеление именно такие больные, хотя эта болезнь духа самая трудная для из�лечения.


Молитва первая


О святителю, отче наш Тихоне! Услыши нас и потщися благоприятным твоим хода�тайством умолити Господа, да пробавит Своя великия и богатыя милости на нас, грешных и недостойных рабех Своих (имена), да уврачует Своею благодатию неисцельныя яз�вы и струпы растленных душ и телес наших, да растворит окаменелая сердца наша слеза�ми умиления и сокрушения о премногих со�грешениях наших и да избавит ны от вечных мук и огня геенскаго, да дарует в нынешнем


веце мир и тишину, здравие и спасение, да тако сподобимся, со Ангелы и со всеми свя�тыми, славити и воспевати всесвятое имя Отца и Сына и Святаго Духа, во веки веков.





Молитва вторая


О всехвальный святителю и угодниче Христов, отче наш Тихоне! Ангельски на земли пожив, ты яко ангел благий явился еси и в дивнем твоем прославлении. Веруем от всея души и помышления, яко ты, благосердный наш помощниче и молитвенниче, твоими неложными ходатайствы и благодатию, от Господа обильно тебе дарованною, присно способствуеши нашему спасению. Приими убо, ублажаемый угодниче Христов, и в час сей наша недостой�ная моления: свободи ны твоим заступлением от облегающаго нас суес�ловия и суемудрия, неправоверия и зловерия человеческаго. Потщися, скорый о нас предстателю, благопри�ятным твоим ходатайством умолити Господа, да пробавит Своя великия и богатыя милости на нас грешных и недостойных рабов Своих, да уврачует Своею благодатию неисцельныя язвы и струпы растленных душ и телес наших, да растворит окаменелая сердца наша слезами умиления и сокрушения о премногих согрешениях наших, и да избавит ны от вечных мук и огня геенскаго: всем же верным людем Своим да дарует в нынешнем веце мир и тишину, здравие и спасе�ние и во всем благое поспешение, да тако, тихое и безмолвнее житие поживше во всяком благочестии и чис�тоте, сподоби мя со ангелы и со всеми святыми славити и воспевати Всесвятое Имя Отца и Сына и Святаго Духа во веки веков. Аминь.





Преподобному Лаврентию Туровскому.


Лаврентий еще при жизни прославил себя даром исцеления беснующихся, исцеляя от тяготившей их душу нечистой силы.





Кондак, глас 6


Усердие Лавре Печерстей желая от чудес прославления, себе же самаго смиряя, отреклся еси онаго, бедне диаволом мучима, исцелити, отслав его ко пещере, идеже он исцелившися, блаженне Лаврентие, прослави с тобою Господа, прославляющаго святых Своих.





Молитва всем святым и бесплотным небесным силам


Боже святый и во святых почиваяй, трисвятым гласом на небеси от Ангел воспеваемый, на земли от чело�век во святых Своих хвалимый: давый Святым Твоим Духом комуждо благо�дать по мере дарования Христова, и тою поставивый Церкви Твоей святей овы Апостолы, овы пророки, овы же благовестники, овы пастыри и учите�ли, их же словом проповеди. Тебе Самому действующему вся во всех, мнози совершишася святии в коемждо роде и роде, различными добродетель-ми благоугодившии Тебе, и к Тебе нам образ добрых подвигов своих оставивше, в радости прешедшии, готови, в нем же сами искушени быша, и нам напаствуемым помогати. Сих святых всех воспоминая и их бого�угодное похваляя житие, Тебе Самаго, в них действовавшаго, восхваляю, и онех благотворения Твоя дарования быти веруя, прилежно молю Тя, Святе святых, даждь ми грешному последовати их учению, паче те Твоею вседействующею благодатию, небесныя с ними сподобитися славы, хваляще пресвятое имя Твое, Отца и Сына и Святаго духа во веки. Аминь.





Молитва


О священная главо, преподобне от�че, преблаженне авво Лаврентие, не забуди убогих твоих до конца, но поминай нас всегда во святых и бла�гоприятных молитвах к Богу: помяни стадо твое, еже сам упасл еси, и не забуди посещати чад твоих моли за ны, отче священный, за дети твоя духовныя, яко имеяй дерзновение к Небесному Царю: не премолчи за ны ко Господу, и не презри нас, верою и любовию чтущих тя: поминай нас недостойных у Престола Вседержителева, и не престай моляся о нас ко Христу Богу, ибо дана тебе бысть благодать за ны молитися. Не мним бо тя суща мертва: аще бо телом и преставился еси от нас, но и по смерти жив сый пребываеши, не от�ступай от нас духом, сохраняя нас от стрел вражиих и всякия прелести бесовския и козней диавольских, пасты�рю наш добрый аще бо и мощей твоих рака пред очима нашима види�ма есть всегда, но святая твоя душа со ангельскими воинствы, со безплотными лики, с небесными силами, у престола Вседержителева предстоящи, достойно веселится, ведуще убо тя воистину и по смерти жива суща, тебе припадаем и тебе молимся: молися о нас Всесильному Богу, о пользе душ наших, и испроси нам время на пока�яние, да невозбранно прейдем от зем�ли на небо, от мытарств же горьких, бесов воздушных князей и от вечныя муки да избавимся, и Небеснаго Цар�ствия наследницы да будем со всеми праведными, от века угодившими Гос�поду нашему Иисусу Христу: Ему же подобает всякая слава, честь и покло�нение, со Безначальным Его Отцем, и с Пресвятым и Благим и Животворя�щим Его Духом, ныне и присно, и во веки веков. Аминь.





Тропарь преподобному, глас 8


В тебе, отче, известно спасеся еже по образу приим бо крест последовал еси Христу, и дея учил еси презирати убо плоть, приходит бо: прилежати же о души, вещи безсмертней: тем же и со Ангелы срадуется, преподобне Лаврентие, дух твой.





Кондак преподобному, глас 2


Чистотою душевною Божественно вооружився, и непристанныя молитвы яко копие вручив крепко, пробол еси бесовская ополчения Лаврентие, моли непрестанно о всех нас.





Величание преподобному


Ублажаем тя, преподобне отче Лаврентие, и чтем святую память твою, наставниче монахов и собеседниче Ан�гелов.





Преподобному Макарию


Преподобный Макарий был наставником христианского училища в Александрии и на�писал «Слово об исходе души из тела и о посмертном состоянии человека». Ему мо�лятся об излечении от беснования.





Молитва


О священная главо, земный ангеле и небесный человече, преподобне и богоносне отче наш Макарие! Припа�даем ти с верою и любовию и молим�ся прилежно: яви нам смиренным и грешным святое твое заступление. Се бо грех ради наших, не имамы свобо�ды чад Божиих просити о потребах наших Господа и Владыку нашего, но тебе молитвенника благоприятнаго к Нему предлагаем и просим тя со усердием многим: испроси нам у бла�гости Его благоприятныя дары душам и телесем нашим: веру праву, надежду спасения несомненну, любовь ко всем нелицемерну, в злостраданиих терпе�ние, в молитвах постоянство, душ и телес здравие, земли плодоносие, воз�духа благорастворение, житейских по�треб довольство, мирное и безмятеж�ное житие, благую христианскую кон�чику и добрый ответ на Страшном Суде Христове. Не забуди, преподобне отче, и пустынное место подвигов твоих, но благоволи о нем и прослави е чудотворении твоими: и всех, при�ходящих на поклонение мощем твоим святым, от искушений диавольских и всякого зла милостивно избави. Ей, чудотворче святый! Не лиши нас по�мощи твоея небесныя, но молитвами твоими вся ны приведи во пристанище спасения, и наследники яви нас Всесветлаго Царствия Христова, да поем и славим неизреченныя щедроты Че�ловеколюбца Бога, Отца, и Сына, и Святаго Духа, и твое святое отеческое заступление, во веки веков. Аминь.


